
SOLAT (SEMBAHYANG)

Solat adalah rukun yang kedua
dari rukun Islam, iaitu selepas dua
kalimah Syahadah dan ianya sebagai
bukti terhadap kebenaran dan
kesahihan iktikad. Solat juga sebagai
bukti tentang kejujuran terhadap apa
yang telah diyakini oleh hati.

Solat merupakan ibadat yang
sangat besar kedudukannya dan
paling jelas dalilnya. Islam sangat
mengambil berat tentang solat, ia
menjadi penghubung antara seorang
hamba dengan Tuhannya. Dengan
menunaikan solat, jelaslah seorang

hamba itu  mengikut  perintah
Tuhannya.

Ta’rif solat:

Menurut bahasa Arab, solat
ertinya doa, sebagaimana firman
Allah swt:

Maksudnya: {Dan berdoalah untuk
mereka. Sesungguhnya doa kamu itu
(menjadi) ketenteraman jiwa bagi
mereka. Dan Allah Maha Mendengar
lagi Maha Mengetahui.} [At-Taubah:
103].

Dari segi istilah pula, solat ialah
suatu ibadat yang mengandungi
perkataan dan perbuatan yang

tertentu, dimulakan dengan
'takbiratul-ihram’ dan disudahi
dengan mengucap salam.

Yang dimaksudkan dengan

perkataan; takbir, membaca al-
Quran, tasbih, doa dan lainnya.

Yang dimaksudkan dengan
perbuatan; berdiri (Qiyam), rukuk,

sujud, duduk di antara dua sujud,
duduk tahiyyat dan lainnya.

Dalil tentang wajibnya solat:

Dalam Al-Quran terdapat banyak
sekali ayat tentangnya. Antaranya
firman Allah swit:

Maksudnya: {Dan dirikanlah solat,

dan tunaikanlah zakat}. [Al-Bagarah:
44].

Dari hadis Rasulullah saw:

Maksudnya: “Islam itu dibina di
atas lima rukun: Menyaksikan bahawa
tiada Tuhan yang berhak disembah
selain Allah dan Muhammad adalah
pesuruh Allah, mendirikan solat,
mengeluarkan zakat, menunaikan haji
(di Baitullah al-Haram bagi mereka
yang mempunyai kemampuan untuk
menunaikannya) dan berpuasa di
bulan Ramadhan”. [H.R: Al-Bukhari
No. 8 dan Muslim No. 16].

Dari ijma’ ulama’: Telah
bersepakat seluruh ulama’ tentang
kewajipan solat, bahawa ia adalah
salah satu daripada rukun Islam yang
lima; yang mana Islam seorang itu
tidak diterima tanpanya.

Solat _mempunyai _fadhilat
dan_hikmah yang besar, tidak
terbilang banyaknya. Antaranya:

1. Solat menyucikan hati manusia
dan membersihkan jiwanya dengan
menjauhkannya dari maksiat dan
dosa. la menjadikan pengamalnya
membenci setiap perbuatan yang
dibenci oleh Allah swt sebagaimana
firman-Nya:

Maksudnya: {Dan dirikanlah solat.
Sesungguhnya solat itu mencegah
dari (perbuatan-perbuatan) keji dan
mungkar.} [Al-Ankabut: 45].

2. Solat adalah penghubung
seorang hamba dengan Tuhannya.
Dia berhubung dengan Allah swt lima
kali sehari, menjadikan jiwanya
sentiasa mahu dekat dengan Allah,
lalu Allah menjadikannya dekat
dengan-Nya dan menaikkan taraf dan
martabatnya di sisi-Nya.

3. la adalah satu tanda Islam dan
iman yang nyata, yang membezakan
di antara orang Islam dan kafir.
Rasulullah saw telah bersabda:

Maksudnya: “Perjanjian di antara
kita dan mereka adalah solat. Sesiapa
yang meninggalkannya adalah kafir.”
[H.R: An-Nasaei No. 462, At-Tirmizi No.
2621].

4. Solat ialah satu manifestasi
yang jelas untuk melahirkan
kesyukuran terhadap Allah swt di atas
segala nikmatnya yang tidak terbilang.
Kerana itulah Rasulullah saw berdiri
untuk solat sehingga pecah-pecah
tapak kakinya. Apabila disoal tentang
ini, Baginda bersabda:

Maksudnya: “Tidak bolehkah aku
menjadi seorang hamba yang
bersyukur? ” [H.R: Al-Bukhari No.
4836. Muslim No. 2819].

5. Solat adalah cahaya yang
menerangi hati tuannya, menyerikan
wajahnya dan dapat dilihat pada
anggotanya (perbuatannya).
Rasulullah saw bersabda:

Maksudnya: “Solat itu cahaya.”

[H.R: Muslim No. 223].

6- la juga menghapuskan dosa dan
mengangkat darjat.

Firman Allah swt yang bermaksud:
{Dan dirikanlah solat itu pada kedua
tepi siang (pagi dan petang) dan pada
bahagian permulaan daripada malam.
Sesungguhnya perbuatan-perbuatan
yang baik itu menghapuskan (dosa)
perbuatan-perbuatan yang  buruk.
ltulah peringatan bagi orang-orang
yang ingat.} [Hud: 114].

Rasulullah saw juga bersabda:

Maksudnya: “Di antara satu solat
fardhu yang lima dan satu solat
Jumaat sehingga yang berikutnya,
adalah penghapus dosa yang terdapat
di antara keduanya, selagi ia tidak
melakukan dosa besar.” [H.R: Muslim
No. 233].

7. Melalui solat juga seorang
manusia akan mendapat pahala dan
ganjaran yang banyak. Bayangkan
sekiranya dia hidup selama 50 tahun
dan bersolat setiap hari lima waktu,
dia akan mendapat pahala yang
banyak sekali iaitu (50 x 360)= (18000
x 5)= (90000 solat). Maka apabila dia
dibangkitkan pada hari Kiamat kelak
dengan ibadat solat yang banyak
begini — ibadat yang baik akan diberi
pahala sebanyak 700 kali ganda atau
berganda-ganda lagi — betapa
bahagia dan gembiranya dia pada hari
itul

8. Solat mengumpul kelima-lima
rukun Islam; iaitu ia mengandungi
ucapan dua kalimah syahadah di
dalam 'tasyahhud' awal dan akhir. la
juga seolah-olah zakat harian apabila
seseorang itu menggunakan
sebahagian waktunya untuk
menunaikan solat dan sebagaimana
zakat menyucikan harta, begitulah
solat menyucikan  waktu dan
menyucikan seseorang itu  dari



melakukan
tersebut.

Rasulullah  saw bersabda:
Maksudnya: “Jika sekiranya di
hadapan pintu rumah seseorang itu
terdapat sebatang sungai, dan dia
mandi di dalamnya lima kali sehari,
adakah kamu akan mendapati
kekotoran padanya?" Mereka (para
sahabat) menjawab: Tidak akan
terdapat sedikit kekotoran pun.
Baginda bersabda lagi: "Begitulah
perumpamaan solat lima waktu, Allah
menghapuskan dengannya
kesalahan.” [H.R: Al-Bukhari No. 528,
Muslim No. 667].

Ketika solat seseorang itu
menghadap ke arah Masjidil Haram,
ini mempunyai persamaan dengan
satu lagi rukun Islam iaitu ibadat Haji
dari segi mengimarahkan dan
memuliakan Baitullah.

la juga satu manifestasi kasih
sayang, penyatuan dan perpaduan di
antara orang Islam dari seluruh dunia.
Apabila menghadap ke arah Kkiblat
yang satu di dalam solat, mereka
akan merasai satu penyatuan dan
persamaan serta melupakan
perbezaan di antara mereka. Ini
kerana mereka semua adalah hamba
Allah, Tuhan mereka satu, kiblat
mereka satu dan agama mereka satu.
Tiada perbezaan di antara yang kaya
dan miskin, yang tinggi dan rendah
(kedudukannya).

Sesungguhnya keindahan dan
kebaikan solat bagi seorang hamba
muslim tidak terbilang banyaknya.
Diharapkan semoga apa yang
tersebut di sini (walaupun sedikit)
dapat menggalakkan lagi seseorang
Muslim itu untuk lebih tekun
menunaikan syiar agama yang agung
dan anugerah Tuhan yang amat mulia
ini.

maksiat pada waktu

Siapakah yang Diwajibkan
Solat?

Solat adalah wajib ke atas setiap
orang Islam yang baligh, berakal,
lelaki atau perempuan. Solat tidak
wajib ke atas orang kafir, kanak-kanak
yang belum mumayyiz  (dapat
membezakan di antara perkara bersih
dan kotor), orang gila dan perempuan
yang sedang haid atau nifas.

Jadi sesiapa selain daripada yang
tersebut di atas tadi, tanggungjawab
solat tidak gugur ke atasnya (hatta
orang sakit yang terpaksa solat di
dalam keadaan terbaring).

Firman Allah swt: Maksudnya:
{Sesungguhnya solat itu adalah
fardhu yang ditentukan waktunya atas
orang-orang yang beriman.} [An-Nisa’:
103].

Tetapi Islam sebagai satu agama
yang penuh dengan rahmat kepada
seluruh  manusia, telah memberi
kelonggaran khas (rukhsah) yang
diberi kepada beberapa golongan
tertentu seperti orang sakit, orang
yang sedang musafir, mereka yang
dalam peperangan jihad, dan lain-lain
keadaan darurat. laitu dengan
membolehkan solat jama’ atau qasar
serta tayammum, Islam juga mengajar
cara-cara  dan syarat-syaratnya
dengan jelas dan lengkap.

Hukum orang yang
meninggalkan Solat:

Orang yang meninggalkan solat
kerana mengingkari kewajipannya
atau mempersenda-sendakannya, dia
dihukum kafir atau murtad.

Sekiranya dia meninggalkan solat
kerana malas tetapi dia masih
beriktikad bahawa solat itu wajib,
maka menjadi tanggungjawab
pemerintah untuk memerintahkannya

supaya menggadha’kan semula solat

yang telah ditinggalkannya dan
bertaubat daripada dosa
meninggalkan solat.

Mengikut setengah ulama’,

sesiapa yang meninggalkan solat
secara keseluruhan dengan sengaja,
dia telah kafir dan terkeluar dari
agama Islam.

